
KRISTU JINGHATA GHALINA

I¢-celebrazzjoni tal-lejla ghandha importanza fundamentali fil-hajja tal-Knisja ghal zewg
ragunijiet. L-ewwelnett ghaliex m’hemmx Knisja minghajr Ewkaristija: il-Knisja tghix bl-
Ewkaristija u ahna 1-lejla geghdin nic¢c¢elebraw u nfakkru meta Kristu f’dan il-lejl waqqaf 1-
Ewkaristija. Ir-raguni l-ohra hija ghaliex fiha ahna ghandna r-regola tad-deheb ta’ kif nghixu
l-vokazzjoni Kristjana taghna.

Nistqarr maghkom li jippreokkupani I-fatt li 1-poplu ta’ Alla ghadu ma fehemx l-importanza
ta’ din il-liturgija. Din hija l-unika Quddiesa li tigi ¢¢elebrata llum, bl-e¢¢ezzjoni ta’ dik ta’
dalghodu li ssir fil-knisja Katidrali. Ninkwieta bhala isqof taghkom meta nara parti¢ipazzjoni
mhux dagstant kbira ghal din il-liturgija. Bhal-lejla I-knejjes taghna jmisshom imbullati bin-
nies u allura ma nistaghgibx jekk din ir-regola tad-deheb li jghallimna fugha Kristu l-lejla
m’hijiex imharsa kif suppost, kemm minna li geghdin hawn u kemm minn dawk li m”humiex
hawn.

Il-lejla hija 1-lejla ta’ 1-ghotja u tal-konsenja. Ghandna lil Guda li b’bewsa jittradixxi lil Bin
il-bniedem u jaghtih f’idejn il-Lhud. Il-Lhud min-naha taghhom jikkonsenjaw lil Kristu
f’idejn Pilatu, u huwa min-naha tieghu jikkonsenja lil Kristu lis-suldati u jaghtihulhom biex
isallbuh. Din I-ghotja hija biss sinjal biex ahna nifhmu ghotja wisq iktar profonda li 1-Missier
jaghti: 1-ghotja ta’ Ibnu lill-umanita. Il-lejla 1-Missier jerga’ jikkonsenja lill-umanita 1-Iben
tieghu 1i sar bniedem u ghammar fostna, biex kulmin jemmen fih ikollhu l-hajja ta’ dejjem.
Din I-ghotja tal-Missier tkompli tirrivela ghotja ohra: I-ghotja li jaghmel Kristu tieghu nnifsu.

Fil-Vangelu ta’ San Gwann Kiristu jghid ¢ar: “Hajti ma jehodhieli hadd; naghtiha jien minn
rajja”. Il-lejla Kristu jibda dan il-process ta’ 1-ghotja tieghu nnifsu li twasslu fuq is-Salib biex
jinghata b’mod definittiv lill-Missier ghalina. Dak huwa li jsehh fl-Ahhar Cena meta Kristu
jagbad il-hobz u jghid: “Hudu u kulu, dan huwa Gismi li jinghata ghalikom”, u jagbad il-kalci
u jghid: “Hudu u ixorbu, dan huwa Demmi li jixxered ghalikom”. Huwa wkoll sinjal ta’
ghotja li ssehh meta, kif jirrakkontalna 1-Vangelu ta’ San Gwann, Kristu jahsel saqajn 1-
Appostli. Dan huwa sinjal li jimmarka u jenfasizza din 1-ghotja ta’ Kristu. M’hijiex haga
tac-cajt din! Dak li ma kiex permess li jaghmlu 1-Lhud kien jaghmlu l-iskjav... u ghamlu
Kristu. L-Iben ta’ Alla jnehhi minn fuqu l-mantar, jilbes il-fardal u jahsel riglejn id-dixxipli
tieghu biex jghidilhom: “Sa hawn twassal l-imhabba ta’ Alla: billi ninghata ghalikom”.
Madankollu I-Ewkaristija u 1-hasil tar-riglejn, li huma zewg gesti li sa nirripetuhom ahna 1-
lejla, huma biss anti¢ipazzjoni ta’ dik 1-ghotja li Kristu jaghmel tieghu nnifsu fuq is-Salib.

Gheziez tieghi, quddiem din l-esperjenza divina u umana l-attitudni taghna ghandha tkun
wahda ta’ adorazzjoni u ta’ staghgib ta’ dixxipli li nhallu lill-Mulej, bil-kliem u l-azzjoni
tieghu, jghallimna din ir-regola tad-deheb tal-hajja Kristjana; tant illi San Pawl jasal biex
jghid: “Kristu jinghata ghalija”. Jien nixtieq illi 1-Knisja taghna, kull wiehed u wahda minna
l-lejla, ingeddu dan l-att ta’ fidi: Kristu llum jinghata ghalina biex dak li ghamel huwa
naghmluh ahna, u biex il-hajja taghna tkun immarkata b’din 1-ghotja taghna ghal xulxin u
ghal Alla. Ghalhekk San Pawl jirrabja mal-Knisja ta’ Korintu meta jghidilhom: “Intom
ticcelebraw 1-Ewkaristija u ma taghrfux il-Gisem u d-Demm tal-Mulej minn ikel u xorb



iehor”. Huwa jghidilhom: “Ghalfejn ma toqoghdux id-dar jekk intom bil-guh u tieklu hemm
u tiskru hemm? Tersqux lejn l-altar halli tircievu lil dak li jinghata ghalikom jekk imbaghad
fostkom m’hemmx imhabba u jekk fostkom hemm il-firdiet”. Fil-Knisja ta’ Korintu kien
hemm il-firdiet, u fil-prattika ta’ 1-Agape kien hemm l-ghazla bejn min ghandu u min
m’ghandux, bejn is-sinjur u I-fqir. Anki llum fil-komunita Kristjana m’hemmx ghaqda u anki
llum hemm I-ghazla, mhux biss bejn is-sinjur u I-fqir, imma hemm hwejjeg ohra li jaghzluna
minn xulxin u li jtellfuna li ahna lkoll, li nieklu l-istess hobz u nixorbu l-istess kal¢i, inkunu
gisem wiehed.

Ghalhekk il-lejla ejjew inhallu din il-lezzjoni dagstant profonda u li m’hix hafifa tinzel fil-
fond ta’ galbna. Jien ma nistaghgibx jekk il-lejla jkun hawn min fostna li, bhal Pietru, lil
Kristu jghidlu: “Jien ma naccettax li inti tinghata ghalija u tahsilli riglejja”. Din m’hix
lezzjoni li fa¢li nnizluha u li nittraducuha fil-hajja. Fl-ahhar mill-ahhar l-istess Ewkaristija li
ahna nitmantnew biha hija ikel ghar-ruh, biex ahna jirnexxielna talinqas nixtiequ li jkun
hemm dik 1-ghotja taghna lil Alla. Nistaqgsi lilkom, persuni ikkonsagrati, lilkom, mizzewgin
Kristjani, lilkom l-imghammdin, u lili nnifsi flimkien maghkom: “Alla ta lilu nnifsu ghalina.
Imma ahna wasalna li nitghallmu din il-lezzjoni npogguha fil-prattika, jigifieri billi ahna
ninghataw lil Alla?”. U kif ninghata lil Alla? Billi ma naghmilx dak li rrid jien, imma
naghmel dak li jrid minni Alla, f’sottomissjoni u ubbidjenza ghar-rieda ta’ Alla, kif
jghallimna Kristu permezz tal-Knisja. Dan isehh fina meta naghrfu nghixu l-kmandament ta’
l-imhabba kif jghidilna Kristu nnifsu: “M’hemmx imhabba akbar minn din: li wiehed jaghti
hajtu ghal hbiebu”. Ejjew naghmlu ezami tal-kuxjenza u naraw x’tip ta’ mhabba geghdin
nghixu fiz-zwieg, fis-socjeta taghna u fil-komunitajiet taghna, u fuq jekk ahniex inzommu 1-
imhabba li hallielna Kristu bhala I-kejl ta’ hajjitna.

Gheziez tieghi, il-lejla geghdin naghtu bidu ghal dak li nsejhulu t-Tridu Paskwali. Il-liturgija
hija ta’ ghajnuna kbira ghalina lkoll biex nidhlu f’din l-attitudni meditattiva kontemplattiva.
Ghalhekk, filwaqt li nkomplu din l-Ewkaristija u naduraw lil Kristu prezenti fostna, li
jahslilna mhux biss riglejna imma jahsilna kollna kemm ahna bil-qawwa tal-Kelma tieghu,
ejjew nittamaw illi din il-lezzjoni mhux biss nghixuha ahna imma tqanqal, tattira u tigbed lill-
poplu kollu kemm hu, biex hekk f’dawn il-jiem migbura flimkien nghixu I-misteru.



